
Irra guddaan jihaadaa jecha haqaa mootii jallaa
biratti dubbachuudha

Abuu Sa’iid Al-Khudrii irraa akka odeeffametti -Rabbiin isa irraa haa jaallatu- Nabiyyiin -
Rabbiin rahmataa fi nageenya isaan irratti haa buusu- akkas jedhani: «Irra guddaan

jihaadaa jecha haqaa mootii jallaa biratti dubbachuudha».
[abuu daawud, tirmizii, ibnumaajah fii ahmad odeessan]

Nabiyyiin  -Rabbiin  rahmataa  fi  nageenya  isaan  irratti  haa  buusu-  dhugumatti  goosoota
jihaada karaa Rabbii keessatti godhaman keessaa irra guddaa fi bu'a qabeessi jecha haqaa fi
haqa qabeessa ta'e mootii yookaan amiira jallataa ta'e biratti dubbachuu akka ta'e ibsan;
sababni  isaas  inni  mallattoo  toltuutti  ajajuu  fi  badii  irraa  dhoorgutti  hojjachuu  waan  ta'eef
jecha,  jechaanis  haa  ta'u  yookaan  barreeffamaanis  haa  ta'u  yookaan  hojiinis  haa  ta'u
yookaan  waan  biraa  kan  bu'aan  ittiin  argamee  badiin  ittiin  deebifamuunis  yoo  ta'es.

